
Cai parlushcaga Salasaca hauba haubamunda runaguna
churi ushigunamush parluquiga paiguna huahuagunamu
parluga, cutin paigunash paigunaj huahuagunamu cunun

p'unllagunagama parlush catishcagunada uyusha japiganchi.

Sarungunami imadash na
rurungu munaj quillasiqui misi
causushca.




Imadash na rurungu
munaquimi mama misiga,
“Yanungu ri,” niga.




Shina niqui misiga, “Yanungu
rishaga nucaj barbusguna
casparishamami,” niga.



Na chaidash rurungu
munaquimi mamaga, “Sumiruda
churasha ri; yacuda
aparimungui,” niga.



Shina niqui misiga niga,
“Nucaga cachulla
rinringunadami charini.
Chimundami sumiruda
churungu na pudini.”



Chaidash na rurungu munuqui
mamaga, “Muyada
aparimungu ri,” nisha manduga.

Shina mandaqui quilla misiga,
“Llushcalla lumumi gani.
Muyada aparingujca na

ri pudinichu,” niga.



Quillalladi misi gaquimi
mamaga p'inarisha, “Yantada
marcamungu ri, ninada
catichingu,” niga.

Misiga imadash na rurungu
munusha, “Yantada
marcamungu na ri pudinichu;
utun maquimi gani,” niga.

11



Misi shina imadash na rurungu
munaquiga mamaga niga,
“Shinadica ri, chi rumibi
tiyaringui.”

Chimunda quilla misiga niga,
“Chupayujmi gani.
Tiyaringuquish na pudinichu.”

Imalladash na rurungu
munuquimi mamagda niga, “Uyi,
quillalladi misimi gashcangui;
caimunda ri, ucuchada japingu.”

Chimundami misiga
cushilladi ucuchada japingu
rishca.

